
Thirrje për Aplikim
dhe
Udhëzime për Grante

Fondacioni për Menaxhimin e Butrintit (FMB) shpall thirrjen për aplikim për grante, në  mbështetje të projekteve kërkimore dhe akademike lidhur me nënzonat e Trashëgimisë Kulturore dhe Peizazhit Kulturor pjesë e Parkut Kombëtar të Butrint. 

Përkufizimet
"Projekte Kërkimore" i referohen iniciativave të propozuara kërkimore shkencore ose akademike që lidhen me nënzonat e Trashëgimisë Kulturore dhe Peizazhit Kulturor pjesë e Parkut Kombëtar të Butrintit.
"Kërkimi" i referohet hulumtimit dhe studimit të një fushe shkencore ose akademike, përjashtohen fondet për gërmime arkeologjike. 
Fondacioni për Menaxhimin e Butrintit
Fondacioni për Menaxhimin e Butrintit (FMB) është organizatë jofitimprurëse pa antarësim e bashkëthemeluar në vitin 2021 nga Ministria e Kulturës e Republikës së Shqipërisë dhe Fondacioni Shqiptaro-Amerikan për Zhvillim (AADF).
FMB operon në fushën e trashëgimisë kulturore dhe është përgjegjës për administrimin indirekt të nënzonave të trashëgimisë kulturore dhe peizazhit kulturor të Parkut Kombëtar të Butrintit, në përputhje me Ligjin Nr. 50/22, "Për Miratimin e Marrëveshjes për Administrimin e Nënzonave të Trashëgimisë Kulturore dhe Peizazhit,  Pjesë e Parkut Kombëtar të Butrintit, e lidhur midis Ministrisë së Kulturës dhe Fondacionit të Menaxhimit të Butrintit."
Fondacioni ka për qëllim administrimin, ruajtjen dhe mbrojtjen e Pasurisë Kulturore, sigurimin e aksesit dhe shërbimet për publikun në të, promovimin e saj dhe aktivitetet studimore e kërkimore, si dhe përdorimin, qarkullimin dhe veprimtaritë arkeologjike të Pasurisë Kulturore, duke e menaxhuar dhe zhvilluar atë në mënyrën më të mirë të mundshme, duke siguruar mjetet e nevojshme financiare dhe stafin e specializuar, me qëllim ruajtjen dhe zhvillimin e saj për të gjithë kohëzgjatjen e administrimit indirekt.

Kush mund të aplikojë për grantin FMB?
Aplikantët e kualifikuar janë:
· Institucionet e Arsimit të Lartë;
· Institucionet publike dhe jo publike që kanë për objek të veprimtarisë kërkimin shkencor;
· Studiues individualë pjesë e institucioneve kërkimore.
Cilat janë fushat prioritare të kërkimit?
Skema e granteve do të financojë kërkime në fusha prioritare si: 
1. Arkeologji;
2. Histori;
3. Gjeologji;
4. Ekonomi;
5. Inxhinieri Strukturore;
6. Ekologji;
7. Bujqësi;
8. Histori Shoqërore;
9. Menaxhimi i Trashëgimisë ;
10. Menaxhimi i Vizitorëve.
Aplikantët duhet të dëshmojnë se propozimet e tyre kontribuojnë në objektivat dhe fushat prioritare të Fondacionit për Menaxhimin e Butrintit (FMB). Projektet kërkimore duhet të jenë në përputhje me Strategjinë dhe Platformën e Kërkimit Arkeologjik dhe të marrin miratim nga institucionet kompetente në përputhje me ligjin shqiptar, veçanërisht por pa u kufizuar në Ligjin për Trashëgiminë Kulturore dhe Muzetë dhe Ligjin për Zonat e Mbrojtura.
Çfarë lloj grantesh mund të japë FMB?
Fondacioni për Menaxhimin e të Butrintit (FMB) ofron grante në kuadër të kësaj thirrjeje për projekt-propozime për kërkime shkencore dhe akademike. Fondacioni ka në dispozicion një buxhet vjetor deri në 30,000 USD, i cili mund të jepet për një ose më shumë projekte, në varësi të numrit, cilësisë, shtrirjes dhe nevojave financiare të aplikimeve të marra.
Aplikantët duhet të identifikojnë qartë komponentët e projektit të propozuar për financim nga FMB në përputhje me dokumentacion e kërkuar në këtë thirrje për aplikim. Kur projektet marrin financim nga burime të shumta, Buxheti i Propozimit Financiar duhet të shprehë qartë kontributin e kërkuar nga FMB.
FMB rezervon të drejtën të japë grante për shuma më të ulëta se ato të kërkuara dhe të shpërndajë fondet në dispozicion në projekte të ndryshme.
Kur dorëzohen aplikimet dhe sa kohë zgjat procesi i vlerësimit?
Aplikimet do të dorëzohen në përgjigje të thirrjes për aplikim të shpallur nga FMB në faqen zyrtare të tij. Aplikimet duhet të kryhen brenda 30 ditëve nga data e publikimit të thirrjes. Aplikimet e dorëzuara pas këtij afati nuk do të merren parasysh. FMB gjatë periudhës që thirrja do të jetë e hapur do të organizojë sesione informuese me kërkuesit shkencorë dhe përfaqësues të institucioneve kërkimore potencialisht të interesuar për thirrjen.
Aplikantët do të marrin një konfirmim me email që vërteton marrjen e propozimit të tyre nga FMB.
Aplikantët mund të kontaktohen për sqarime mbi çdo aspekt të aplikimit të tyre, duke përfshirë por pa u kufizuar në, qasjen akademike, standardet metodologjike, personelin, menaxhimin e projektit, procedurat e raportimit dhe praktikat e arkivimit.
Aplikimi për grant 
Aplikimi për grant duhet të përfshijë dokumentacionin e mëposhtëm:
1. Formulari i aplikimit i plotësuar sipas Aneksit 1;
2. Buxheti i Propozimit financiar i plotësuar sipas Aneksit 2;
3. Letër prezantuese e projektit të propozuar e nënshkruar nga titullari i institucionit;
4. Curiculum Vitae për personelin shkencor dhe akademik;
5. Kushtet e përgjithshme të grantit sipas Aneksit 3;
6. Deklaratë e Angazhimit të personelit akademik/shkencor;
7. Kopje të statutit apo ekstraktit ku përcaktohet se aplikuesi ka në fokus të veprimtarisë së tij kërkimin shkencor ose akademik në fushën e projekt-propozimit;
8. Marrëveshje Bashkëpunimi në rastin kur projekti përfshin disa institucione partnere.

*Gjatë plotësimit të dokumentacionit të mos zëvendësohet apo ndryshohet asnjë nga seksionet e formularëve.
[bookmark: _GoBack]*Në formatet word edhe excel mund të shtoni rreshta dhe hapësirë sipas nevojës.

Procesi i vlerësimit
Procesi i vlerësimit përbëhet nga tre faza si më poshtë:
1. Verifikimi i kritereve kualifikuese;
2. Vlerësimi teknik dhe shkencor;
3. Renditja përfundimtare dhe vendimi për financimin.
Aplikantët do të njoftohen nga FMB në përfundim të çdo faze të procesit të vlerësimit për rezultatet përkatëse. 
Lidhja e kontratës së grantit
Kontrata e grantit parashikon termat dhe kushte specifike që rregullojnë afatet e raportimit, disbursimet e grantit si dhe çdo aspekt tjetër kontraktual të kësaj marrdhënieje. Fondet e grantit do të disbursohen ekskluzivisht në llogarinë bankare të specifikuar në marrëveshjen e grantit.

Monitorim dhe raportimi
Të gjitha projektet e financuara nga FMB do të monitorohen dhe mbikqyren nga një grup pune specifik sipas fushës së kërkimit gjatë periudhës së zbatimit të projektit. Aplikantët duhet të dorëzojnë pranë FMB-së një raport narrativ dhe financiar mbi punën e ndërmarrë, të ilustruar me material mbështetës sipas afateve të përcaktuara në marrëveshjen e grantit deri në përfundim të projektit.
Pronësia intelektuale
Politika e FMB-së është të sigurohet që përdorimi i produkteve që rezultojnë nga projektet e kërkimit të mbështetura me grante nga FMB të kontribuojë në dokumentimin e vlerave kulturore dhe mjedisore të Butrinit, zhvillimin e mëtejshëm të njohurive lidhur me këtë sit, promovimin e edukimit dhe t’i shërbejë publikut. 
Të drejtat e pronësisë intelektuale që rezultojnë nga këto projekte, përfshirë por pa u kufizuar në rezultatet e kërkimit, të dhënat, metodologjitë, publikimet dhe produkte të tjera të kërkimit, i përkasin institucionit ose personit që ka fituar grantin, në përputhje me politikat e institucionit pranë të cilit punon përfituesi i grantit dhe legjislacionit shqiptar në fuqi. 
Përfituesi i grantit duhet të sigurohet që të gjitha publikimet, prezantimet dhe produktet që rezultojnë nga projektet e kërkimit të mbështetura nga FMB të njohin mbështetjen financiare të këtij të fundit në përputhje me udhëzimet e vizibilitetit të përcaktuara nga FMB. 
Të gjithë përfituesit e granteve për kërkim shkencor, të financuara apo të bashkëfinancuara nga FMB, zbatojnë parimet e Shkencës së Hapur, duke siguruar që të dhënat dhe produktet e kërkimit shkencor të jenë sa më shumë të jetë e mundur, të hapura, të aksesueshme, ndërvepruese dhe të ripërdorshme. Kufizimet mund të vendosen vetëm në rastet kur kjo kërkohet nga mbrojtja e të drejtave të pronësisë intelektuale, mbrojtja e të dhënave personale, si dhe siguria e individëve ose e shtetit. Kjo përfshin shpërndarjen e hapur të publikimeve, të të dhënave të kërkimit dhe metodologjive, kur kjo është e mundur. 
Përfituesi i grantit do t’i japë FMB një licencë joekskluzive, pa pagesë, të vlefshme në të gjithë botën për të përdorur rezultatet dhe produktet e kërkimit shkencor të mbështetur nga FMB për qëllime jotregtare, përfshirë zhvillimin e edukimit, zhvillimin e politikave dhe kërkime të mëtejshme. Përfituesi i grantit i jep gjithashtu FMB-së të drejtën të ruajë në bazën e tij të të dhënave dhe të bëjë të disponueshme për publikun publikimet dhe të dhënat që rezultojnë nga kërkimet shkencore ose akademike të financuara me grant nga FMB.
Kur rezultatet e kërkimit shkencor kanë potencial për mbrojtje të pronësisë intelektuale ose për shfrytëzim tregtar, ose kur është e nevojshme të mbrohen interesat e financuesve të tjerë apo pjesëmarrësve në studim, përfituesi i grantit mund të kufizojë ose të shtyjë publikimin e tyre për një periudhë të arsyeshme derisa të sigurohet mbrojtja e përshtatshme (p.sh. përmes patentimit). Pas sigurimit të kësaj mbrojtjeje, shpërndarja e rezultateve duhet të bëhet në përputhje me parimet e Shkencës së Hapur.
Promovimi dhe publikimi
Të gjitha projektet e financuara nga FMB, me qëllim promovimin dhe prezantimin e arritjeve të tyre, janë të detyruar të marrin pjesë në aktivitetet e organizuara nga FMB, përfshirë por pa u kufizuar në prezantimin e kërkimeve të tyre në konferencën shkencore Bienale të Butrintit, si dhe në çdo aktivitet tjetër që mund të kërkohet nga Fondacioni.
Me nënshkrimin e kontratës së grantit, aplikantët deklarojnë se bien dakort dhe angazhohen për sa më sipër. 
Dorëzimi i aplikimit

Aplikimet për grante duhet të dorëzohen me postë në adresën e mëposhtme: 
Fondacioni për Menaxhimin e Butrintit
Parku Kombëtar i Butrintit,
Rr. SH81, Ksamil,
Sarandë, Shqipëri

dhe me email në Sekretariatin e Grupit Kërkimor të Butrintit, në sekretaria.teknike_brg@bmf.al  

Aplikimet e dërguara me email konsiderohen të vlefshme sipas datës së dërgimit, e cila duhet të jetë brenda afatit përfundimtar të dorëzimit, pas këtij afati nuk do të merren në shqyrtim.
Aplikimet e dërguara me postë, konsiderohen të vlefshme sipas datës dhe vulës së postës, e cila duhet të jetë brenda afatit përfundimtar të dorëzimit. Aplikanti duhet të njoftojë paraprakisht Fondacionin për dërgesën, në të kundërt, Fondacioni nuk mban përgjegjësi për përfshirjen e aplikimit në procesin e vlerësimit në kohë.
Aplikimet e mbërritura pas këtij afati nuk do të pranohen dhe do të kthehen të pahapura.

